
 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

 

ᑐᑭᓯᒋᐊᒃᑲᓐᓂᕈᑎᒃᓴᑦ 

Scabies - Inuktitut - March 2016 

 

ᐅᖏᓚᖕᓇᖅᖢᑎᒃ ᐊᒥᕐᓗᙳᔭᑦᑐᑦ 
 

ᑭᓲᕙᑦ ᐅᖏᓚᖕᓇᖅᖢᑎᒃ ᐊᒥᕐᓗᙳᔭᑦᑐᑦ? 
ᐅᖏᓚᖕᓇᖅᖢᑎᒃ ᐊᒥᕐᓗᙳᔭᑦᑐᑦ ᑕᐃᒪᐃᔾᔪᑕᐅᒍᔪᑦ ᐅᕕᓂᒃᑯᑦ ᒥᑭᑦᑐᒻᒪᕆᐊᓗᖕᓂᑦ ᑯᒪᕋᓛᓂᑦ ᑕᐃᒪᐃᑎᑕᐅᓪᓗᑎᒃ. 
ᐅᖏᓚᖕᓇᖅᖢᑎᒃ ᐊᒥᕐᓗᙳᔭᑦᑐᑦ ᐃᖢᕆᓐᓇᖏᑦᑐᑦ ᑭᓯᐊᓂ ᐋᓐᓂᐊᖅᑖᕐᓇᕋᑎᒃ. ᑕᐃᒪᐃᑦᑐᖃᖅᖢᓂ ᑐᑭᖃᙱᓚᖅ 
ᓴᓗᒪᙱᓐᓂᕐᓂᒃ.    
 
ᖃᓄᖅ ᓇᓗᓇᙱᔾᔪᑎᖃᖅᐸᑦ ᐅᖏᓚᖕᓇᖅᖢᑎᒃ ᐊᒥᕐᓗᙳᔭᑦᑐᑦ?  
ᑯᒪᐃᑦ ᑕᐃᒪᐃᓕᖅᑎᑦᑎᕙᒃᑐᑦ ᐅᕕᓂᐅᑉ ᐃᓗᐊᓂ ᒪᓐᓂᓕᐅᓲᑦ. ᑕᐃᒪᓕ ᐅᖏᓚᑲᑕᖕᓇᖅᓯᓲᑦ ᐅᕕᓂᐊ 
ᐱᐅᔪᓐᓃᖅᐸᓪᓕᐊᓕᖅᖢᓂᓗ ᒥᑭᑐᑯᓗᖕᒥᒃ, ᐊᐅᐸᖅᑐᒥ, ᑕᖅᓴᖅᑖᖅᑎᑦᑎᓪᓗᑎᒃ.ᐅᖏᓚᖕᓇᓗᐊᖑᐊᖅᐸᒃᖢᑎᒃ ᐅᓐᓄᒃᑯᑦ. 
ᐊᒥᕐᓗᓕᖅᐸᓪᓕᐊᒍᔪᑦ ᐊᒡᒐᖏᑦᑕ ᐊᑯᓂᖏᑦᑎᒍᑦ, ᓴᓂᕋᔮᒃᑯᓪᓗ, ᐳᑐᒍᐃᓪᓗ ᐃᓄᖓᖑᐊᓪᓗ ᐊᑯᓂᖏᑦᑎᒍᑦ ᐅᕝᕙᓘᓐᓃᑦ 
ᐊᒡᒐᐅᑎᒃᑯᑦ ᐅᕝᕙᓘᓐᓃᑦ ᐃᑯᓯᒃᑯᑦ, ᑭᓯᐊᓂ ᓇᓂᕈᓘᔮᕈᓐᓇᖅᑐᑦ ᑎᒥᒥ.   
   
ᓄᑕᕋᓛᓂ ᐊᒻᒪᓗ ᐃᓐᓇᕐᓂ, ᐱᑕᖃᕈᓐᓇᖅᑐᑦ ᓂᐊᖁᖏᓐᓂ ᐊᒻᒪᓗ ᖁᖓᓯᖏᓐᓂ, ᒪᓴᐅᓕᕐᓗᓂ ᐃᓂᒋᔭᖏᑦ, 
ᒪᕿᕈᔪᖃᕐᓗᓂ ᐅᕝᕙᓘᓐᓃᑦ ᐳᕕᓕᑲᑕᒡᓗᓂ.  
ᑯᒥᑲᑕᒡᓗᓂ ᐅᕕᖕᓂᖏᔭᖅ ᐱᐅᔪᓐᓃᖅᐸᓪᓕᐊᓇᔭᕐᒪᑦ ᐊᒥᕐᓗᓕᕐᓗᓂᓗ.   
 
ᖃᓄᖅᑖᒃᑯᐊ ᓯᐊᒻᒪᒃᐸᓪᓕᐊᕙᒃᐸᑦ?   
ᐅᖏᓚᖕᓇᖅᖢᑎᒃ ᐊᒥᕐᓗᙳᔭᑦᑐᑦ ᓯᐊᒻᒪᒃᐸᓪᓕᐊᓕᖅᐸᒃᑐᑦ ᖃᓂᒃᓴᓗᐊᖃᑦᑕᕐᓂᕐᒧᑦ ᐃᓅᑉ ᐅᕕᓂᖓᓂᒃ, ᓲᕐᓗ ᐊᑕᐅᓯᕐᒥ 
ᐃᒡᓕᕐᒦᖃᑦᑕᕐᓗᑎᒃ ᑕᐃᒫᒃ ᑕᒡᕙᓂ ᐃᒡᓗᓖᑦ ᐱᑖᖅᐸᓪᓕᐊᓕᕋᔭᖅᑐᑦ. ᕿᓚᒥᑯᓗᒃ ᐊᒃᑐᖅᓯᓗᓂ, ᓲᕐᓗ ᑕᓯᐅᖃᑦᑖᖅᓯᓗᓂ 
ᐅᕝᕙᓘᓐᓃᑦ ᐃᕿᑦᑎᓚᐅᑲᒡᓗᓂ, ᑕᐃᒫᒃ ᐱᑖᕐᓇᖏᖢᓂ ᐅᖏᓚᖕᓇᖅᑐᓂᒃ ᐊᒥᕐᓗᙳᔭᑦᑐᓂᒃ. ᐃᒪᓐᓇᐅᒍᔪᑦ 
ᓯᐊᒻᒪᒃᐸᓪᓕᐊᔾᔪᑕᐅᔪᑦ ᐊᓐᓄᕌᕆᔭᐅᔪᓂᑦ ᐅᕝᕙᓘᓐᓃᑦ ᒪᑯᓇᖓᑦ ᐊᓪᓕᓂᕈᔪᖕᓂᑦ ᐊᓐᓄᕌᓂᓪᓗ ᐱᔭᐅᒍᔪᑦ. ᑕᒪᒃᑯ 
ᐅᖏᓚᖕᓇᖅᖢᑎᒃ ᐊᒥᕐᓗᙳᔭᑦᑐᑦ ᐅᕕᓂᖕᒦᑐᓐᓇᖅᑐᑦ ᐆᒪᓗᑎᒃ ᐅᓪᓗᓄᑦ ᐱᖓᓱᓄᑦ. ᓂᕐᔪᑎᑦ ᓯᐊᒻᒪᒃᑎᑦᑎᕙᓪᓕᐊᕙᙱᑦᑐᑦ 
ᑕᒪᒃᑯᓂᖓ ᐊᒥᕐᓗᙳᔭᑦᑐᓂᒃ. ᑯᒪᐃᑦ ᐊᓐᓄᕌᒦᑦᑐᑦ ᑐᖁᓲᑦ ᐅᐊᓴᕌᖓᑕ ᐊᓐᓄᕌᑦ ᐆᓇᖅᑐᒥ ᐊᒻᒪᓗ ᐸᓂᖅᓯᖅᖢᒋᑦ 
ᐸᓂᖅᓴᐅᒥ ᐆᓇᖅᑐᒥ.     
 
ᖃᓄᐃᓕᐅᖅᑕᐅᓗᓂ ᐱᔪᓐᓃᕈᓐᓇᖅᐸ? 

• ᐅᖏᓚᖕᓇᖅᖢᑎᒃ ᐊᒥᕐᓗᙳᔭᑦᑐᑦ ᐱᑕᖃᕈᓐᓃᑐᐃᓐᓇᕈᓐᓇᙱᑦᑐᑦ ᑭᓯᐊᓂ ᑲᒪᒋᔭᐅᓗᓂ 
• ᐅᖏᓚᖕᓇᖅᖢᑎᒃ ᐊᒥᕐᓗᙳᔭᑦᑐᑦ ᑲᒪᒋᔭᓲᑦ ᐊᒥᕐᓗᒃᓯᐅᑎᑎᒍᑦ ᐅᕝᕙᓘᓐᓃᑦ ᒥᖑᐊᕆᐊᓕᖕᓄᑦ ᐋᓐᓂᐊᕕᖕᒥᑦ 

ᐱᔭᒃᓴᐅᓪᓗᑎᒃ ᐃᖢᐊᖅᓴᐃᔨᒥᑦ. ᐅᕕᓂᖕᒦᑦᑕᕆᐊᓕᒃ ᐃᑲᕐᕋᓄᑦ ᖃᔅᓯᒐᓴᖕᓄᑦ, ᒪᕐᕈᐃᕐᓗᑎᑦ ᑕᐃᒪᐃᓕᐅᕆᐊᖃᕋᔭᖅᑐᑎᑦ, 
ᐱᓇᓱᐊᕈᓯᖅ ᐊᑕᐅᓯᐊᖅᐸᒡᓗᒍ. ᐅᖃᓕᒫᑦᑎᐊᖅᐸᒡᓗᒋᑦ ᑎᑎᖅᑲᖏᑦ ᓂᐱᑎᓯᒪᔪᑦ ᖄᖓᓂ  

• ᐅᖏᓚᑲᑕᒐᔭᖅᑐᖅ ᑲᔪᓯᓇᔭᖅᑐᖅ ᐱᓇᓱᐊᕈᓯᓕᒫᖅ ᐅᕝᕙᓘᓐᓃᑦ ᒪᕐᕉᖕᓄᑦ ᑲᒪᒋᔭᐅᓕᓚᐅᖅᑎᓪᓗᒍ, ᑕᐃᒃᑯᐊ 
ᐅᖏᓚᖕᓇᖅᑐᑦ ᑐᖁᖓᓕᕋᓗᖅᑎᓪᓗᒋᑦ.  

• ᑕᒪᕐᒥᑦᑎᐊᖅ ᐃᓕᔅᓯᓂ ᐅᕙᑦᑎᓖᑦ ᑲᒪᒋᔭᐅᖃᑕᐅᔭᕆᐊᖃᕋᔭᖅᑐᑦ ᐊᑕᐅᑦᑎᒃᑯᑦ ᐃᒪᐃᓂᖓᓄᑦ ᐃᓚᒋᔭᐅᔪᒥᒃ 
ᐱᖃᖅᑐᖃᕈᓐᓇᖅᑐᖅ ᑭᓯᐊᓂ ᖃᐅᔨᒪᖏᑐᐃᓐᓇᕐᓗᓂ ᖃᓄᐃᔪᑎᒋᔭᒥᓂᒃ. 

 
ᖃᓄᕐᓕ ᐅᖏᓚᖕᓇᖅᖢᑎᒃ ᐊᒥᕐᓗᙳᔭᑦᑐᖅᑖᖅᑕᐃᓕᒪᙱᑦᑐᓐᓇᕐᒪᑕ? 

• ᐃᖢᐊᖅᓴᐃᔨᒧᑦ ᑲᒪᒋᔭᐅᓗᑎᑦ ᐱᖃᕋᓱᒋᒍᕕᑦ ᐅᕝᕙᓘᓐᓃᑦ ᓄᑕᕋᐃᑦ ᐱᖃᖅᐸᑦ ᐅᖏᓚᖕᓇᖅᑐᓂᒃ ᐊᒥᕐᓗᖑᔭᑦᑐᓂᒃ.   
• ᐊᓪᓕᓃᑦ ᐅᐊᓴᕐᓗᒋᑦ, ᐊᓪᓚᕈᑎᑦ ᐊᒻᒪᓗ ᐊᓐᓄᕌᑦ ᐆᓇᖅᑐᒧᑦ ᐃᒥᕐᒧᑦ ᐊᒻᒪᓗ ᐸᓂᖅᓴᐅᑎᒧᑦ ᐸᓂᖅᓯᕐᓗᒋᑦ 

ᐆᓇᖅᑐᒦᑎᓪᓗᒍ.   
• ᒥᓪᓗᐊᕈᑎᒧᑦ ᓴᓂᕐᓗᒍ ᐃᒡᓗᐃᑦ ᓯᐊᒪᒃᓯᖁᓇᒃ. 
• ᐊᓐᓄᕌᑦ ᐅᐊᓴᖅᑕᐅᑲᐅᑎᒋᔪᓐᓇᙱᑦᑐᑦ ᐴᖅᑕᐅᑦᑎᐊᕆᐊᓖᑦ ᐅᔅᓯᒃᑐᒧᑦ ᐱᓇᓱᐊᕈᓯᓕᒫᒧᑦ 

ᐊᑐᖅᑕᐅᒃᑲᓐᓂᓚᐅᖅᑎᓐᓇᒋᑦ.   

• ᓄᑕᕋᐃᑦ ᐸᐃᕆᕝᕕᖕᒧᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᖕᒧᑦ ᐅᑎᕈᓐᓇᖅᓯᓇᔭᖅᑐᖅ ᐊᑕᐅᓯᐊᕐᓗᑎᒃ ᓯᕗᓕᖅᐹᒥ 
ᑲᒪᒋᔭᐅᕌᓂᒃᓯᒪᓕᖅᐸᑦ.    

 


